
[I-Qorti:

Rat I-Att ta¢-Citazzjoni mressaq fil-5 ta’ Marzu, 1997, li bih
u ghar-ragunijiet hemm imfissra |-attrici talbet li jigi dikjarat
li kitba li biha hija ntrabtet li tikseb minghand I-imharrkin
vettura tal-ghamla Citroen AX, registrata bin-numru CAD-
541, titgies ma tiswiex, u billi I-istess vettura kellha difett
mistur, geghda titlob ukoll lill-imharrkin iroddulha lura s-
somma ta’ elfejn, sitt mija u hamsa u sebghin lira Maltin
(Lm 2675) li hija kienet hallsithom mal-ftehim bhala prezz
tal-imsemmija karozza;

Rat in-Nota tal-Ec¢cezzjonijiet imressga mill-imharrkin fid-9
ta’ Marzu, 1998, li biha huma laqghu ghall-azzjoni attrici

billi galu li kienet l-attri¢i li, minn rajha, riedet li jsir il-
ftehim; u galu wkoll li kienet I-attri¢i li ghazlet li tixtri |-
karozza, wara li mekkanik li ghazlet hija stess kien
ezamina |-karozza,

Rat id-degriet taghha (diversament presjeduta) tad-29 ta’
Jannar, 1999, li bih hatret bhala perit tekniku lil Joseph
Zammit, biex ifittex u jirrelata dwar I-aspetti teknici tal-kaz;

Rat ix-xhieda moghtija mill-partijiet u x-xhud taghhom;

Rat ir-rapport imressaq mill-perit tekniku fid-29 ta’ Awissu,
2003%, u minnu mahluf kif imiss wagqt is-smigh tad-19 ta’
Novembru, 2003;

Rat id-degriet taghha tal-4 ta’ Mejju, 2004, Ii bih u fuq
talba tal-avukat tal-attrici, ordnat li I-perit tekniku jithalla jigi
mharrek biex jixhed in eskussjoni;

Semghet lill-perit tekniku jixhed bil-gurament;
Semghet it-trattazzjoni tal-avukati tal-partijiet;

Rat id-degriet taghha tas-26 ta’ April, 2005, li bih halliet il-
kawza ghal-lum ghas-sentenza;

Ikkunsidrat:

[lli I-attrici geghda tressaq zewq azzjonijiet fkawza wahda,
izda li t-tnejn li huma mahsuba |i jwaqqghu bejgh ta’
karozza lilha. Bl-ewwel wahda, I-attrici geghda tghid li I-
bejgh ma jghoddx ghax il-kitba li saret bejnh u |-imharrkin
ma tiswiex. Bit-tieni wahda, hija geghda tressaq I-azzjoni
redibitorja, minhabba i tghid li I-karozza kellha difett
mohbi. Hija geghda titlob ukoll li I-imharrkin iroddulha lura
[-flus li hallsithom:;

! Pag. 20 tal-process
2 Pagg. 74 - 94 tal-process

llli I-imharrkin jishqu li m’hemm xejn hazin fil-kitba Ii saret
bejn il-partijiet u li ma kien minnu xejn li I-karozza i
bieghulha kellha xi difett mistur;

llli |-fatti_materjali li _johordu mill-atti juru li I-imharrka
Caroline Debattista kienet is-sid ta’ karozza tal-ghamla
Citroen AX, registrata CAD-541, |i zewgha kien xtara xi
zmien gabel bhala karozza diga’ wzata®>.  F’xi Zmien
matul [-1996, l-attri¢i rat reklam f'gurnal u, flimkien mas-
sieheb taghha, marret tara I-karozza®’. Haduha ghand
tellar, flimkien mal-imharrek li sagha sa ghandu®. It-tellar
saq il-karozza wkoll® u ma sabilha I-ebda hsara fil-makna.
Fit-12 ta’ Dicembru, 1996, l-attrici ftehmet mal-imharrka
biex tixtri I-karozza bil-prezz ta’ LM 2675, liema somma I-
attri¢i hallset u nghatat ricevuta’. Xi jiem wara li hadet il-
karozza fidejha, haditha ghand mekkaniku, li jigi hu
sehibha, li sab li I-karozza kellha xi problema fis-cylinder
head, li kien mikul; minbarra dan, gal ukoll li sab |i I-
blokka tas-cylinder head kienet magsuma u kien johrog I-
ilma minnu®;

llli I-licenza tal-karozza daret fuq isem l-attri¢i I-ghada i
sar il-bejgh. Wara li zviluppat il-hsara, |-karozza baqghet
tinzamm fremissa fi Triq il-Ka¢c¢atur, Hal Qormi®. ll-kawza
nfethet fMarzu tal-1997;

llli ladarba l-azzjoni attri¢i tidher li hija mibnija fuq zewg
azzjonijiet, ikun xieraq |li I-konsiderazzjonijiet legali
marbuta mal-kaz jinbdew minn dan il-punt. Kif inghad, I-
attrici geghda tghid li I-bejgh lilha tal-karozza ma jiswiex
ghaliex ma saritx kitba kif imiss bejnha u I-bejjiegha. Min-
naha I-ohra, geghda sussidjarjament tressaq l-azzjoni
redibitorja, billi geghda tghid ukoll li trid thassar il-bejgh,
ghaliex il-karozza kienet milquta minn difett mistur. Huwa
evidenti li l-azzjoni redibitorja, bhala wahda miz-zewg
azzjonijiet ta’ garanzija moghtija lix-xerrej, timplika Ii |-
bejgh ikun jiswa u mitmum, li kieku mhux ghaliex tinqala’

% Xhieda tal-imharrek 15.11.2001, f'pag. 130 tal-process

* Xhieda tal-attrici 29.1.1999, fpagg. 28-9 tal-process

® Ibid., fpag. 35 tal-process

® Xhieda ta’ Louis Sajeba 29.10.2001, f'pagg. 124-6 tal-process
" Dok “A”, f'pag. 6 tal-process

8 Xhieda ta’ Ray Avallone 29.1.1999, f'pagg. 23-6 tal-process

® Pag. 80 tal-process

¢-Cirkostanza tad-difett li ma kienx jidher fil-waqt tal-
kuntratt. Ghalhekk, il-bazi tal-azzjoni redibitorja ma tista’
tkun gatt in-nullita’ mill-bidu tal-kuntratt;

i 1-Qorti jkollha ghalhekk tqis I|-ewwel it-talba ghad-
dikjarazzjoni li I-bejgh ma jghoddx u, fkaz biss li din it-
talba ma tirrizultax misthoqqa, jekk ikun il-kaz iddur biex
tqis is-siwi tal-azzjoni redibitorja;

llli dwar jekk il-bejgh jiswiex ghax ma saritx kitba kif
imiss bejn il-partijiet. L-attrici tishaq |i d-dikjarazzjoni li
saret minn id I-imharrka ma tghoddx bhala kitba ta’ bejgh,
liema kitba hija mehtiega biex ikun jghodd il-ftehim. II-
Qorti ma tagbel xejn ma’ din il-propozizzjoni. Huwa
x'aktarx sintomatiku wkoll li I-gharef difensur tal-attrici ma
ressaq |-ebda sottomissjoni dwar l-ewwel talba waqt it-
trattazzjoni tal-kaz;

llli I-ewwel azzjoni m’hijiex misthoqqga. Fl-ewwel lok, irid
jinghad I|i d-dikjarazzjoni maghmula mill-imharrka (u
iffirmata kemm minnha u kif ukoll mill-attrici) tixhed li hija
ftehim ta’ bejgh u xiri, ghaliex issemmi oggett specifiku li
dwaru |-partijiet kienu innegozjaw, identifikaw u gablu, u,
fug kollox, issemmi wkoll il-prezz miftiehem. Dawn huma
l-elementi mehtiega mil-ligi biex jitgies li |-bejgh sehh u
jitgies perfett'®> minn dak il-waqt ’il quddiem, il-haga
tibga’ ghar-riskju u I-uzu tax-xerrej. Minbarra dan, il-haga
li dwarha ntlahaq ftehim kienet haga mobbli, u ghalhekk
m’huwiex mehtieg |-att pubbliku biex jaghmel jiswa dak il-
ftehim™:;

[lli, fit-tieni lok, langas kieku dik id-dikjarazzjoni miktuba
ma saritx, ma jidhirx li ghadu jista’ jibga’ jinghad li I-bejgh
u xiri ta’ vettura irid tabilfors isir bis-sura ta’ ftehim miktub.
Ghalkemm ghal bosta snin dan kien principju li I-Qrati
taghna zammew shih mieghu®?, bil-bidliet li sehhew fil-ligi,
|-htiega ta’ kitba ad validitatem bhala formanti |-kuntratt ta’

10 Art. 1347 tal-Kap 16

™ Art.1363(1) tal-Kap 16

2 Ara, per ezempju, P.A. 16.1.1956 fil-kawza fl-ismijiet Borg vs Micallef et (Kollez. Vol:
XL..ii.686)

bejgh ta’ vettura motorizzata ma baqghetx mehtiega™®.
Billi I-ftehim bejn il-partijiet sehn lejn l-ahhar tal-1996, din
il-gaghda kienet diga’ hekk regolata mil-ligi fdak il-waqt;

i, fit-tielet lok, fil-kaz tal-lum jirrizulta li I-attrici hadet il-
karozza fidejha, saqitha hi u sehibha, u wkoll hallset il-
prezz miftiehem. Sa certu punt jista’ jinghad ukoll |i I-
karozza ghadha taht iz-zamma tal-attri¢i, ghalkemm ma
tinsagx u ma tithaddimx;

llli, ghal dawn ir-ragunijiet, il-Qorti m’hijiex sejra tilga’ I-
ewwel talba, u, b’effett ta’ hekk, lanqgas it-tieni talba attrici,
li hija marbuta maghha u tinstilet minnha;

llli dwar jekk fil-waqt tal-bejgh il-karozza kinitx milquta

minn difett mistur, irid jinghad i l-attrici ma
jinteressahiex li zzomm il-karozza, izda li thassar il-bejgh
u tinghata lura Il-prezz li hallset. Din hija l-azzjoni

redibitorja u tohrog mir-raba’ talba attrici;

llli I-elementi tal-azzjoni sussidjarja rexissorja maghzula
mill-attri¢i jikkonsistu (a) fbejgh format ta’ haga milquta
b’difett li jkun (b) gravi u serju, li (¢) jkun mistur, u (d) li
jkun diga’ jezisti fil-waqt tal-bejgh. Biex jista’ jinghad li d-
difett ikun serju, irid jew ikun tali li, minhabba fih, il-haga
mixtrija ma tibgax aktar tajpa ghall-ghan li ghalih inxtrat
(dan jissejjah difett gravi oggettiv), jew inkella d-difett ikun
tali li, kieku x-xerrej kien jaf bih, ma kienx ihallas ghall-
haga dagskemm fil-fatt ikun hallas biex kisibha (dan
jissejjah difett gravi suggettiv). X'aktarx li ghall-finijiet tal-
azzjoni redibitorja, d-difett irid ikun oggettivament serju.
Difett ikun mohbi meta xerrej ta’ dehen ordinarju li jaghmel
ezami ghaqli tal-haga mixtrija bil-hsieb ta’ missier tajjeb
tal-familja, ma jkunx jew ma kienx f'qaghda li jista’ jintebah
bih fil-waqt tax-xiri**. 1zda jekk difett ikun wiehed li jista’
jidher jekk isir ezami xieraq, ma jibqax aktar difett mistur,
ukoll jekk, mad-daqqa t'ghajn, ma jkunx jidher. B’mod
partikolari, xerrej ma jistax jilghabha tal-injorant fit-teknika
jew fil-kumplessita’ tal-haga mixtrija biex jehles mill-

% Ara, per ezempju, P.A. PS 17.11.2003 fil-kawza fl-ismijiet Cranes & Commercial Sales Ltd. vs
Lawrence Micallef
“ Art. 1425 tal-Kap 16

obbligu li jifli b’ghaqal il-haga minnu miksuba. Kemm hu
hekk, jekk xerrej m’ghandux il-hila li jifli sewwa I|-hada
mixtrija, ghandu jdur ghall-ghajnuna ta’ persuna midhla
jew imharrga f'dak I-oggett;

lIli jaga’ fuq il-parti attrici li tipprova li I-haga mibjugha
kienet milquta minn difett mohbi fil-waqgt tal-ftehim, u
dagstant iehor trid turi li d-difett kien tassew wiehed
mohbi®®. Il-fatt |i I-bejjiegh ma jkunx huwa wkoll jaf li I-haga
hija milquta b’difett li ma jidhirx ma jnaggas xejn mill-
obbligu tieghu li jiggarantixxi I-haga mibjugha'®. |zda jekk
jintwera li huwa kien jaf bih u ma tkellimx, ikun irid jaghmel
tajjeb ukoll ghad-danni |li jkun garrab ix-xerrej minhabba
fdak is-skiet tal-bejjiegh'’. Il-bejjiegh ibati t-telf tal-haga
jekk din tingered minhabba d-difett'®, sakemm il-gerda ma
ssehhx b’accident™ jew minhabba I-fatt tax-xerrej, fliema
kazi t-telf ibatih I-istess xerrej;

llli jitgies bhala “difett” kull abnormalita’, imperfezzjoni,
ksur jew avarija li thaggas mill-haga mibjugha I-uzu shih li
kienet mahsuba li twettag®®. Min-naha I-ohra, huwa
redibitorju dak id-difett li jolgot b’mod rilevanti jew il-mod
kif il-haga mixtrija tahdem jew taqdi, jew il-prezz taghha®

llli huwa stabilit li I-pretensjonijiet redibitorji jridu jitganglu
b’azzjoni apposta fiz-zmien moghti mil-ligi u ma jistghux
jitgajmu bhala e¢c¢ezzjoni ghal azzjoni mill-bejjiegh ghall-
hlas tal-prezz?. Minbarra dan, meta x-xerrej jaghzel bejn
l-azzjoni redibitorja u dik estimatorja, ma jistax
iressaghom flimkien, jew, wara li jkun ghazel wahda, idur
ghall-ohra;

llli, fil-kaz tal-lum, il-fatt |i Il-imharrka Kkitbet il-kliem
“talequali” fuq l-ircevuta, ma jehlishiex — bhala bejjiegha —
b’daqgshekk biss mill-obbligu taghha ewlieni li tiggarantixxi
l-bejgh lill-attri¢i. Kif inghad mill-Qrati taghna®®, dik il-frazi

5 P.A. NC 28.1.2005 fil-kawza fl-ismijiet Mark Farrugia et. vs Michael A. Williams et

16 Artt. 1426 u 1429(2) tal-Kap 16

7 Art. 1429(1) tal-Kap 16

'8 Art. 1430(1) tal-Kap 16

¥ Art. 1430(2) tal-Kap 16

2 App. Civ. 29.1.1954 fil-kawza fl-ismijiet Borg vs Petroni noe (Kollez. Vol: XXXVI11.i.279)
2 Torrente Manuale di Diritto Privato, (9° Ediz), par. 319, pagg. 522-3

2 App. Civ. 5.10.2001 fil-kawza fl-ismijiet Grech vs Abela (Kollez. Vol: LXXXV.ii.998)

2 Kumm. 7.11.1988 fil-kawza fl-ismijiet Bajada vs Demajo noe (Kollez. Vol: LXXI1.iv.817)

ma tiswiex daqgs ftehim espress li I-bejjiegh m’ghandux
ikun obbligat ghall-ebda garanzija**. Min-naha |-ohra, ma
ghandux jintesa I-fatt li I-karozza li xtrat |-attrici ma kinitx
wahda gdida. Kienet diga’ bidlet |-idejn darbtejn qabel
waslet fidejha. F’kaz bhal dan, u fejn ix-xerrej ikun jaf i |-
oggett mixtri kien diga’ wzat, huwa aktar mistenni li
jingalghu difetti milli kieku |-haga kienet geghda tinxtara
gdida fjamanta, |-aktar jekk l-istess difetti jkunu rizultat tal-
uzu tal-haga?>;

[l minn dawn il-kunsiderazzjonijiet jehtieg li fil-kaz i
ghandha quddiemha [-Qorti jitgies (a) jekk il-haga
mibjugha (jigifieri |-karozza) kinitx milquta minn vizzju
redibitorju, u (b) jekk I-attri¢i gabitx runha b’'mod i tista’
ssostni t-talba taghha;

lIli jidher xieraq li jinghad x’kienu s-sejbiet ewlenin li wasal
ghalihom il-perit tekniku fir-relazzjoni tieghu. Huwa sab i
I-makna tal-karozza (fl-istat li kienet fiha meta ezamina I-
makna wagqt I-ac¢ess) ma tistax tithaddem. Sab li I-hsara
li hemm fil-makna hija |-hsara wahdanija li seta’ jara. |II-
hsara li ghandha I-makna hija estensiva u ta’ kobor tali li
ma tistax tissewwa, imma trid tinbidel b’ohra (tant li ¢anfar
lill-mekkanik imgabbad mill-attri¢i talli qaghad jidhol fi
spejjez ta’ bdil tal-partijiet meta dan kien kollu ghalxejn).
Sab ukoll li meta I-attrici hadet fidejha I-karozza, ma jistax
ikun li kellha I-hsara li huwa ra meta zamm l-ac¢ess®.
Wera |i kien probabbli li, fiz-zmien tal-bejgh, is-cylinder
head kien mherri minn gewwa. Wasal ghall-fehma i t-
tkaghbir tal-makna sehh minhabba nuqgas ta’
manutenzjoni xierga fuq is-sistema tat-tberrid tal-makna, li
wassal ghall-hsara li tirrizulta fiz-zmien li I-karozza kienet
fidejn l-attrici. U qal ukoll li dak li sehnh fil-makna kien
kagun ta’ difett monhbi;

[l minn dawn il-kostatazzjonijiet, jidher li I-perit wasal
ghall-fehma li I-karozza kienet milquta minn difett mohbi.
Qalha espressament fil-parti konklussiva tar-Relazzjoni?’,
u galha wkoll (ghalkemm m’hux daqgstant direttament)

2 Art. 1426 tal-Kap 16

%P A, TM 2.6.2005 fil-kawza fl-ismijiet Joseph Pitre’ vs Anthony Muscat
% Pag. 92 tal-process

" Pag. 94 tal-process

Pagna 7 minn 10
Qrati tal-Gustizzja



Kopja Informali ta' Sentenza

waqt li kien gieghed jixhed in eskussjoni®®. Jidher li dak
id-difett kien jezisti fil-waqt tal-bejgh, ghaliex il-karozza ma
kinitx ilha xahar ghand l-attrici qabel waqgfet tahdem.
Jidher ukoll li dak id-difett ma setax jintebah bih min ma
jaglax il-makna, ghaliex meta |-karozza kienet tinsaq ma
kienet taghti hjiel tal-ebda abnormalita’ (kif ma ntebah
b’xejn it-tellar i sagha u, skond ma gal, ezamina I-makna
wkoll). Huwa zgur ukoll li -qgasma li kien hemm fil-blokka
tas-cylinder head ma kinitx tidher jekk ma jingalax I-istess
cylinder head. Fuqg kollox, jidher li dak id-difett kien
wiehed ta’ serjeta’ mhix traskurabbli, tant li wassal ghal
dak li gara;

[lli ma jidhirx li I-attri¢i kienet traskurata jew setghet, bi ftit
ghaqal, intebhet wahedha u qabel waslet fil-ftehim, li I-
karozza kellha difett. Ghalkemm irid jinghad ukoll i
jirrizulta li sieheb I-attrici xehed li ra t-toqob fis-cylinder
head gabel ma kien ha I-karozza ghand huh ghat-tiswija’;

llli dawn il-konsiderazzjonijiet iwasslu lill-Qorti ghall-fehma
li I-karozza kienet milquta minn difett monhbi fil-waqt li sar
i-bejgh taghha lill-attrici;

lli, mbaghad hemm it-tieni aspett li ghandu jigi mistharreg:
jigifieri lI-imgiba tal-attrici minn dak inhar li hadet il-karozza
fidejha. Diga’ nghad aktar qabel i, hekk kif sehh il-bejgh,
ir-riskju tal-haga ghadda fuq ix-xerrejja. F’'dan il-kaz,
langas jista’ jinghad li kien bejgh bin-nifs jew bil-patt tar-
rizerva tal-proprjeta’, ghaliex il-prezz kollu thallas mal-
ftehim u ghaliex ma saret |-ebda rizerva bhal dik;

lIli fdan ir-rigward, il-Qorti ssib li l-attri¢i nagset sewwa
f'dan ir-rigward u dan ghal zewg radunijiet. Fl-ewwel lok,
ghaliex hija baqgghet issuq il-karozza u halliet ukoll il
haddiehor jaghmel Il-istess u kien biss xi jiem wara i
innotat li I-karozza kienet geghda tieqaf li haditha ghand
mekkanik (huwa vera wkoll li, fil-frattemp, kien hemm ic¢-
cirkostanza li siseheb [-attrici kellu bzonn jidhol I-isptar
ghal operazzjoni). Din Il-imgiba wasslet lill-espert tekniku
biex wasal ghal zewg fehmiet ¢ari u enfati¢i. L-ewwel

2% Xhieda tieghu 20.1.2005, fpagg. 151-2 tal-process
% Xhieda ta’ Emanuel Avallone 29.1.1999, f'pag. 42 tal-process

wahda hija |li ma seta’ gatt li I-hsara li sab fil-karozza
kienet tezisti diga’ meta sar il-bejgh. Hemm differenza
bejn id-difett mohbi u |-hsara li dan id-difett jista’ jwassal
ghaliha. It-tieni wahda hija li I-hsara grat ghaliex, meta d-
difett mohbi beda jerhi s-sintomi, |-attri¢i ma haditx azzjoni
minnufih;

i dawn iz-zewd fehmiet ta’ sura teknika mhux biss
jikkostitwixxu fatt li [-Qorti ghandha ghaliex togghod fuqu,
imma wkoll ghaliex I-attrici ma jidhirx li sehhilha xxejjen bi
provi ohrajn tajbin dik is-sejba. Juru wkoll li I-hsara sehhet
meta |-haga kienet fidejn I-attrici u, x’aktarx, bl-uzu (jew
uzu mhux xieraq) tal-haga mibjugha lilha;

[lli, madankollu, l-akbar zball tal-attrici (ghall-finijiet tal-
azzjoni li ghogobha tibda) johrog mill-fatt li hija ma radditx
lura I-karozza lill-imharrkin. Langas ma ntwera li sar
tentativ ta’ offerta minnha lilhom fdan is-sens jew ta’
depozitu formali tal-karozza. Ghalkemm ma tithaddimx u
mhix geghda tinsaq, jidher li I-karozza ghadha taht il-
kontroll jew Il-influwenza patrimonjali tal-attrici;

i r-radd lura lill-bejjiegh tal-haga mixtrija misjuba
difettuza huwa rekwizit krucjali ghas-success tal-azzjoni
redibitorja, u huwa l-element Ili jaghraf dik [-azzjoni mill-
azzjoni estimatorja (vel quanti minoris), fejn ix-xerrej ikun
gieghed jippretendi biss it-tnaqqgis fil-prezz u mhux it-
thassir tal-kuntratt. Dwar dan, inghad mill-Qrati taghna li
“‘Fondamentali ... hu |-prin¢ipju li I-actio redhibitoria kienet
timponi fuq il-kompratur i jaghti lura I-haga’ u cjoe’ r-
restituzzjoni  ta’ l-oggett mixtri  mill-venditur u
kontestwalment Ii  jitlob ir-radd tal-prezz’. Ill-ligi ma
tippermetti allura I-ebda alternattiva ohra lill-kumpratur li
Jjaghzel li jagixxi bl-azzjoni redibitorja. Fil-verita’ allura I-
kompratur ma kellux id-dritt li jibga’ jzomm l-oggett fidejh
u li jirrilaxxjah biss lill-venditur meta dan iroddlu |-prezz
tieghu. Hu kellu l-obbligu li minnufih appena jirrifjuta I-
oggett mibjugh ghaliex ikun irriskontra d-difett latenti jaghti

lura |-haga lill-venditur’’;

¥ App. Civ. 6.10.2000 fil-kawza fl-ismijiet Busietta noe vs Borg Cardona et noe (Kollez. Vol:
LXXXIV.ii.1085)

[lli I-harsien ta’ dan [|-obbligu tax-xerrej (ladarba jkun
ghazel li ma jridx l-oggett) jaf il-htieda tieghu ghall-fatt Ii |-
effett tal-azzjoni redibitorja huwa wiehed li jhassar in-
negozju u li jerga’ jgieghed lill-partijiet fl-istess qaghda i
kienu gabel intlahaq il-ftehim®!. Dan jinghad ghaliex I-
oggett ikun irid jintradd lura fl-istess kundizzjoni u stat
(ukoll jekk diga’ milqut b’difett jew nuqqas) li kien meta
ntlahaq il-ftehim. Ghalhekk, jekk kemme-il darba I-haga
ddum fidejn ix-xerrej u tilhaqg titgharraq, ma jkunx jista’
jintlahaq I-ghan tar-rexissjoni. Dan jinghad b’qawwa
akbar jekk it-tgharriq isehh bil-fatt tal-imgiba tax-xerrej**;

llli din hija wahda mir-ragunijiet ghaliex il-ligi taghti zmien
perentorju relativament qasir biex wiehed iressaq azzjoni
dwar il-garanzija;

llli fid-dawl ta’ dawn il-fatti, il-Qorti tasal ghall-fehma i
jonqos fl-azzjoni attrici kif imressga element siewi u
mehtieg li minghajru ma tistax tirnexxi. Ghalhekk, it-tielet
u r-raba’ talbiet attrici ma jistghux jintlaqghu;

Ghal dawn ir-ragunijiet il-Qorti geghda taqta’ u tiddeciedi I-
kawza billi:

Tichad it-talbiet attrici kollha ghaliex m’humiex

misthoqqa fil-fatt u fid-dritt, bl-ispejjez kontra |-attrici.

Moqrija

< Sentenza Finali >

3 Art. 1209(1) tal-Kap 16
* Ricci Diritto Civile Vol VII, par 183; u Borsari Commentario del Codice Civile Italiano Vol IV.

